
DYMBEDHJETE

DY FJALE PER LEXUESIN

Absurdi nuk éshté dicka e pakuptimté. Pérkundrazi, absurdi éshté
gjithcka tjetér. Né pafuqi té shpjegojé thelbin e ekzistencés sé vet, nje-
riu synon té géndrojé larg nga gjithcka qé nuk arrin ta zbérthejé. Por,
padituria joné, paaftésia joné pér t'u ballafaquar me universin, nuk
nénkupton se digka do t€ pushojé sé ekzistuari vetém pse ne vendosim
ta injorojmeé até. Dhe né kété kufi té brishté, lind dhe shtrihet absurdi.

Jané tre lloje té diturisé. Ajo qé njeriu mund ta imagjinojé (filozo-
fia), ajo g€ njeriu mund ta déshmojé me fakte konkrete (shkenca) dhe
ajo qé nuk mund as té imagjinohet dhe as té déshmohet (absurdi). Kjo
do té thoté se absurdi éshté njé kategori misterioze. Dhe, diku né kété
mister t€ absurdit, fshihet edhe vet sekreti i ekzistencés njerézore.

Renato e ka njé thjeshtési né té shprehur, qé né vete e fshehé njé
thellési t¢ mendimit qé e sfidon lexuesin. Dhe duke e béré kété, Renato
na fton ta hulumtojmé absurdin.

Dymbédhjeté tregimet e Renato Kalemit, t¢ marra nga pérmbledhja
e tij “Tregime nga Teatri i Absurdit’, e paragesin njé rrugétim té brend-
shém té njeriut drejt qendrés sé absurdit. Gjithnjé né kérkim té thelbit
té ekzistencés sé vet.

Rrugétim té kéndshém.

MEé falni, desha té them, lexim t€ kéndshém.

Albatros Rexhaj

21 Janar 2013, Prishtiné

DYMBEDHJETE

PAS MESNATES

a rénkime té pashpjegueshme pércjellin njé “oh” té pérdredhur
Candej murit. Njé e lehur qeni humb tutje né shurdhériné e erré-
sirés, pastaj pér njé copé heré, ca fjalé t&€ mbytura pasojné ritmikisht
lévizjet e krevatit. Mbaj vesh: rénkimet vijné nga poshté... Eshté voné,
zhurma e gepenave té fundit qé mbyllen mé shpérqendron disi zukat-
jen e dashnoréve komshinj. Ja ku i dégjoj sérish, jashté bén ftohté; ata
ngrohen me frymén e ¢do pérgartje qé ¢lirojné pa vetédije, si né jerm.
Té lehura té tjera gensh, mé me egérsi késaj here, ndoshta pse bush-
tra e pérnatshme ka hyré mes tyre pér t'iu trazuar déshirat. Grinden,
pérleshen, kafshohen fort e ndigen kémba kémbés népér lagje. Duket
iu kané shpétuar ciftes sé bashkisé né aksionin e mbrémshém, e tani
i gézohen instiktivisht njé dite mé tepér jeté. E pse jo, ta festojné me
bushtrén e tyre. Té nesérmes nuk i dihet!

Tingulli shurdhues i njé pike uji g€ godet me forcé lavamanin mé bén
té ngrihem. E shtréngoj aq fort rubinetin sa mé dhembin duart. Qetési!
Dashnorét po ¢lodhen: njerézit dhe qenté. Né cast, kazané plehrash qé
ulen dhe ngrihen, pérplasen né toké, té geshura e lopata qé kruajné as-
faltin. Dikush del né dritare e u képut njé goxha té sharé. Pérséri té qe-
shura. Njé vesé shiu zé e bie pagésisht. Tani ngrohem nén batanije, kur
sa hap e mbyll syté jam duke vrapuar e prapé kémbét sshkulen vendit.
Njé lukuni gensh me bushtrén né krye té tufés, [éngézojné para meje.

Nis e gulcoj, sikur té jem mbérthyer nga njé ganxhé hekuri e mbiré
nga dheu. Ca rénkime né sfond, teksa mé béhet se dégjoj kércitjen e
vrullshme té levés qé shqyen njé deré, gérvishtjen e gomave t€ makinés,
mishmash kazanésh e lopatash qé gérryejné asfalt... Dikush troket: Me
syté e zgurdulluar nga nata e réndé shquaj uniformén e policit, por jo
fytyrén e tij. “Mé falni zotéri, dyshojmé se ju kané vjedhur makinén.

Mund té visheni?”,




DYMBEDHJETE

RREFIMET E VAMPIRIT

ua t’ju them njé sekret: Uné jam vampir! Por, jo nga ata qé keni
D njohur népér libra ose filma horror, jam disi ndryshe nga té tjerét,
ose si té them, i vecanté. Jo pér nga pamja, sepse i ngjasoj shumé Kontit
Drakula té Bram Stokerit apo Kontit Orlok t¢ EW. Murnaut, me po
ato tipare té shémtuara té tmerrshme, me po té njéjtén etje, me veshét
majuc dhe dy dhémbét e mprehté, duart e holla e gishtérinj me thonj
té gjaté. Vegantia ime qéndron tek “produkti” me té cilin shuaj etjen e
pashueshme. Shumica e vampiréve, té lashté¢ ose moderné, ushqehen
me gjak té cilin e thithin nga qafa e viktimés sé tyre. Kam dégjuar se
preferojné gjakun e virgjéreshave, si mé cilésori nga té gjithé. Por, uné
skam nga ta di, sepse si¢ ju thashé mé lart, ushqehem me njé tjetér
“produkt”. Ende nuk e kam zbuluar pérse ka ndodhur ky ¢rregullim
gjenetik né ADN-né time, pérderisa “bérési” im ushqehej me gjak, cka
rrjedhimisht edhe uné duhet ta shuaja etjen me léngun e jetés. Qé né
fillim mua m'u ndez déshira té ushqehesha me kohén e té tjeréve. Pra,
né vend té gjakut, uné u thith té tjeréve kohén e tyre, sekondat, minu-
tat, orét, ditét dhe javét, muajt, pastaj vitet, deri né pikén e fundit. E
bukura e késaj éshté se askush nuk mé ka pikasur. Kushérinjté e mi,
sot té gjithé té vdekur, ose u vrané né pérpjekje pér té thithur gjak, ose
vdigén nga uria. Ky éshté sekreti pse uné sot jam i vetmi i llojit tim dhe
vampiri i fundit né toké. Askush nuk do t’ia dijé pér kohén, e aq mé pak

pér kohén e humbur, me té cilén uné kam mésuar zgjuarsisht té ushqe-
hem. U ngjitem atyre qé nuk e ¢mojné, qé e kané té tepért, qé sdiné ¢’té
béjné me kohén e tyre, dhe ua thith té térén. Ata nuk kuptojné kurré
asgjé. Pér ta jam si njé virus, njé parazit. Por, uné dua veg té mbijetoj.
Q¢ kur kam shtegtuar né kété vend, e ndjej se kam gjetur parajsén.
Kétu gjithkush ta fal kohén e vet. Ta japin me déshiré, e uné veg thith,
i pangopur, saqé kam nisur té€ shqetésohem pér peshén time trupore.
Nuk dua té iki kurré qé kétej. Eshté kaq bukur!

KOLEKSIONUESI I MASKAVE

¢ méngjes ngrihem gjithmoné herét. Pasi béj nevojat e pér-

ditshme, pamjes né pasqyré i kushtoj ca minuta mé shumé. Eshté
njé lloj meditimi qé kam nisur ta praktikoj prej aq kohe sa tani nuk e
di mé as arsyen. Qelizat e vagullta té trurit tim nuk jané fort besnike,
le t€ themi. Mé tradhtojné shpesh sidomos né marrédhénien time té
shpenguar me kujtesén. Qéndrimi para pasqyrés mé lejon té kuptoj se
cilén maské duhet té vendos gjaté dités né fytyrén time. Ndonjéheré,
ky proces éshté kaq i thjeshté saqgé mbaron né tre sekonda. Por, ka ras-
te kur kérkon mbi pesémbédhjeté minuta, e ndoshta njézeté. Madje,
njéheré desh dola pa maské nga shtépia. Ishte njé rreng qé¢ mé punuan
qgelizat e trurit pér té cilat ju fola pak mé paré. Fatmirésisht u kujto-
va ende pa kaluar pragun e derés dhe menjéheré rrémbeva maskén e
emergjencés. E 1€ gjithmoné sipér frigoriferit, prané derés, pér ¢do urg-
jencé. Eshté njé maské e thjeshté, sipér saj ravijézohet njé buzéqeshje e
lehté, e bardhé, pak a shumé e ngjashme me até kur edhe ti gé po lexon,
vendos sapo takon diké té padéshirueshém né rrugé. Kjo éshté maska
ime e shpétimit. Né dhomén e gjumit kam me dhjetéra té tilla. I mbaj
té kycura me ¢elés né sirtarin tek koka e krevatit, por kam véné re se
jané shtuar dita-dités. Né fillim kam pasur vetém dy: até té buzéqeshjes
sé bardhé, té cilén e pérdor me raste té vecanta dhe urgjente; dhe njé
tjetér, e shémtuar, me buzé té€ varura, vetullat e ngrysura, e faget e réna.

Heré vija njérén, heré tjetrén, derisa mésova se maskat na qenkan té
pafundme. Dhe késhtu, nisa t'i koleksionoj. Tani jam shndérruar né njé
njohés té miré té tyre dhe zgjedh me kujdes se cilén duhet té vendos
sot ose nesér. Pér shembull, nése do té shkoj né zyré e té punoj me oré
té zgjatura, mé duhet maska e lodhjes dhe e nervave. Nése do takoj
dashnoren, mé duhet maska e dashurisé. E nése rrugés takoj Bagin, i
cili po mé ¢an kokén pér ato lekét qé i kam borxh, fap vendos maskén

e mashtruesit dhe ia hedh pagq.

12



DYMBEDHJETE

BURRI-LARVE

¢ fillim dégjova njé gurgullimé té mbytur, si dicka qé ngjitet
Nnépér ca tuba t€ ndryshkur dhe gjaté rrugés gérhet pa pushim.
Nga zhurma e kuptova se nuk ishte 1éng, por njé lloj gogésime jon-
jerézore né boshllék, qé vinte me ndérprerje. Heré kollitej e heré nxir-
rte ca klithma shurdhuese qé té kallnin datén. Pér pak besova se dikush
kishte arritur té hynte né tubat qarkullues té pallatit dhe né ¢do cast
mund t€ mé derdhej né lavaman apo edhe mé keq, té nxirrte kokén nga
tualeti. Nuk e dhashé veten as kur pérfytyrova njé burré qé shndérro-
hej né njé larvé té gjaté e té hollé, teksa futej duke rréshqitur népér tuba
dhe shtyhej i dihatur edhe ca...edhe ca... edhe ca. Vrapova té mbyllja
derén e banjés. Njé péshtirosje e pazakonté m'u mblodh né gryké dhe
nisa té dihasja njésoj si burri-larvé. Me t'u ulur né cepin tim, mbajta
vesh: heshtje. Mé né fund dhoma ra né qetésiné e saj karakteristike.
Tani dégjoja vetém frymémarrjen time, e cila ngadalé po hynte né rit-
min e zakonshém té diafragmés. Zemra i uli rrahjet, ankthi po zbutej
si pelte né poret e guximit té rifituar befas. Papritur, nuk pata mé frikeé.
Nisa t'i mbush mendjen vetes se burri-larvé ishte vecse pjellé qeshar-
ake e fantazisé time té sémuré. Krijesa té tilla nuk ekzistojné né botén
reale. Pastaj nisa té dyshoja nése zhurmat vinin nga tubat e ndryshkur
té pallatit e mandej, pak e nga pak, pa u ndjeré, duke rifituar besimin
e humbur, dyshova nése vértet i kisha dégjuar ndonjéheré ato zhurma

apo jo. Ende po pérpiqesha té zbuloja enigmén e tubave qé gogésitén,
kur njé gurgullimé tjetér edhe mé e forté se e para, shpértheu nga la-
vamanét si té ishte njé shfryrje planetésh té thithura pérgjithmoné nga
njé vrimé e zezé. I tromaksur nga kjo, u hodha pérpjeté dhe sdi pse u
futa poshté tavolinés me duart e kryqézuara dhe kokén lart me syté
e mbyllur. Nése kishte ardhur fundi i botés, mund té ikja prej kétej si
frikacak, por té paktén jo si mékatar. E késhtu nisa té rréfehesha. Gogé-

sima vijoi edhe ca sekonda, pérpara se té tubat té rridhnin. Erdhi uji.

/. ERI MISTERIOZ

brémé, teksa pérpigesha té vija gjumé né sy, njé zé i mekur mé

fliste pa pushim rrézé veshit. Vinte si njé péshpérimé e ng-
jashme me piskamén nerva-ngritése té krahéve té mushkonjés, por ¢u-
ditérisht nuk ndjeja asnjé bezdi. Né fillim nuk e kuptoja ¢mé thosh, ca
ngase besoja se po shihja éndérr, ca nga frika se mos até ¢ast té kthjellét
té mendjes time papritur do té mésoja se kisha lojtur. Pastaj, pak e nga
pak nisa té lidhja tinguijt, té cilét pérktheheshin né fjalé pas njé procesi
té shkurtér, gé i ngjante shtypjes né morsé. Zéri mé thosh t’i ngjitesha
njé mali té larté, jo shumé té pjerrét, ku do té zvarritesha me véshtirési
népér ca guralecé, té€ pérpigesha té mos rréshkisja, dhe si pérfundim
té arrija majén. Aty do t€ gjeja arsyen e vérteté té jetés, meqenése prej
kohésh né mendjen time pluskonin disa pyetje mbi kuptimin e saj. Kété
porosi ma pérsériti deri né méngjes. Sapo hapa syté, zéri u zhduk dhe
brenda meje mbeti njé boshllék, nga ai qé té shtyn té ndérmarrésh njé
rruge té gjaté, pa destinacion té caktuar, e madje krejt né tym. Kjo nuk
meé frikésoi kur lashé pas vetes shtépiné, fundja uné vetém kisha jetuar
e nuk kisha kujt t'i thoja lamtumiré apo té 1éshoja ndonjé piké lot, né
shenjé pérmallimi apo ankthi pér té panjohurén. Né malin pér té cilin
mé kishte folur zéri até naté mbérrita pas shumé kohésh, nuk e di nga
¢rrugé e aq mé tepér né ¢'vit. Sapo e pashé zura ta ngjisja me té shpe-
jté, derisa pas pak metrash kémbét m’'u lodhén dhe hapi u ngadalésua.

15




RENATO KALEMI

Cuditérisht nuk isha vetém. Té tjeré ngjiteshin me mua. Ndérsa, ca té
tjeré, njeréz thatimé e t€ mbaruar, kocké e lékuré, zbrisnin qé ande;j.
Té gjithé belbézonin: “Mos u ngjit. Nuk ka asgjé aty. Nuk e kupton?
Asgjé, veg vdekjes” Megjithaté, uné ja ku jam, ende duke iu ngjitur
malit pérpjeté, mé i vendosur se mé paré. Nuk i besova ata njeréz bark-

tharé. Dua ta shoh me syté e mi.

NJERIU I KEQ

baj mend se né vogéliné time jam rritur me filozofiné e “njeriut
Mqé lind i keq” Im até, njé mesoburré i réné nga vafti, jo pér faj té
tij, - si¢ i arsyetonte gjithmoné nénés kur ajo e thumbonte pse s’kishte
béré hicgjé né jeté, - mé thosh ¢do mbrémje para se té flija, se “njeriu
lind i keq, i miré (s)mund té béhet”. Sado qé pérpigesha, uné nuk e
kuptoja se ¢donte té thoshte me kété pérsiatje té tij; mé dukej tepér e
koklavitur pér trurin tim qé né vend té késaj ideje té babait pér ta de-
tyruar té birin t€ mos i ngjante, sé paku né kété piké, kérkonte ndonjé
pérrallé. Sipas babait, njeriu né thelb éshté i keq, ai éshté lakmitar dhe
egoist i lindur, nga ata qé pér té arritur té mirén e vet pérdorin ¢do
mjet mjafton qé ai té justifikojé qéllimin. Eshté i dashuruar pas parasé
dhe té mirave materiale, ziliqar i plagkés sé tjetrit ¢farédo qofté ajo,
meskin, harbut, mashtrues, koprrac, dhe mund té béhet vrasés né ¢do
cast qé i rrezikohet ekzistenca e tij. Mé rreshtonte té gjitha té zezat e
mundshme, duke i shogéruar me fjalét “mos béj si uné, biri im, mos u
béj i miré”. E uné, si pér t'i treguar se e dégjoja, béhesha i keq né cast, ia
plasja té qarit, ulérija, pérplasja kémbét né krevat, dhe néna, pasi nuk
linte gjé pa i théné “humbamenos sé saj’, si¢ e thérriste me pérkédheli
(ose jo, tani qé po e mendoj miré), mé merrte né krahé dhe mé lexonte
¢'té kisha qejf nga pérrallat e mrekullueshme té Véllezérve Grim. Im
até dégjonte né heshtje, e hera herés lévizte i pakénaqur kokén. Por, a

mund té kisha faj? Isha njé fémijé, ashtu si im bir sot, i cili nuk do t’ia
dijé pér asgjé né boté veg video lojérave. I flas plot pasion pér ato qé¢ mé
thosh im até dikur, e késhilloj té béhet i keq, té mésojé té pérfitojé né
kurriz té té tjeréve, t'i shtypé, té mos u besojé. Por, ai nuk ma vé vesh-
in, nuk mé kupton, éshté i pavémendshém. Njé trashégimtar i denjé i
“humbamenove”. Do té béhet pjesé e racés sé padurueshme té njerézve

té miré. Dreqi ta hajé, sikur e paskam nxjerré nga hundét!

NACIONALISTI I THEKUR

€ jesh nacionalist sot éshté né modé. Dhe si sqimatar qé jam né
Tndjekjen e prirjeve té reja, kam ca kohé qé ndihem i tillé né shpirt.
Lexova se nacionalizmi éshté njé formé patriotizmi qé identifikohet si
njé grup individésh me njé komb. “Qenka gjé e bukur”, i thashé vetes.
Kéto dité, kam dégjuar se soji yné, pra i atyre qé ndjehen nacionalisté
nga brenda, duhet té vendosin njé flamur né ballkonin e shtépisé, me
rastin e 100 vjetorit té€ Pavarésisé, a ku di uné?! Dhe ashtu béra sot né
meéngjes. Gjeta njé flamur né sirtarét e rrageve qé i mbaj pér kushe-
di ¢arsye, e shpluhurosa qé pas ndeshjes sé fundit qé kisha ndjekur
kombétaren e futbollit né stadium (mé duket ajo me Greqiné para 8
vjetésh) dhe e vara né telat ku néna ime nden ¢do dité rrobat. Isha i pari
qé e béja kété né lagjen time. Menjéheré pas meje e vari Bagi, komshiu
tre kate mé poshté. Sigurisht, ai ve¢ mé kopjon. E kam aq inat saqé
njé dité, gesen e plehrave ia zbraza né pragun e derés, tamam sikur
ta kishin shqyer genté e natés. Nuk i mbaja do té geshurat kur dég-
joja klithjet e mallkimet e gruas sé tij, Sanijes, pér ato kafshé té gjora.
Pas Bagit mé kopjoi Afrimi, ky refugjati i dreqit, q¢ erdhi nga Greqia,
bleu makiné, hapi njé dyqan ushgimore dhe njé lloto, dhe tani na shet
mend népér lagje sikur co¢ ka béré. Qéparé i shpova gomat e Rexhinés,
e Bencit domethéné. Por, pas tyre filluan té nxjerrin nga njé flamur
edhe palacot e tjeré té lagjes. Pallatet u skugén nga ngjyra e kuqe. Ko-

standini, shkurt plaku Kostaq, na vari njé flamur tre metra té gjaté dhe
hiqej si mé nacionalisti nga té gjithé ne. Era e forté e para ca ditéve ia
rrémbeu flamurin me gjithé drunjté ku e kishte ngulur dhe ia hodhi né
ballkonin e Rizait, duke i thyer dyer e dritare. C'gallaté, sikur ta shihnit!
U dénda né té qeshura. S’kisha qeshur aq fort qé nga koha kur i vodhén
makinén Vironit dhe ky kujtonte se e kishte harruar diku. Ah, e kam
théné uné: nuk béhet Shqipéria me shqiptaré! Sot natén do t’i vjedh

flamurin atij matufit té katit té shtaté.

/0TI 1 DESHTIMEVE

cuditshme, por uné pérfundoj gjithmoné i fundit. Né té gjitha ga-
Erat e organizuara nga Shoqata e Déshtimit Olimpik, e mbéshte-
tur prej Qeverisé sé Brumbujve Rrokullisés, pér nder té Atyre qé Flené
Syhapur, kam béré paraqitje té turpshme, pér té ardhur keq. Por, nuk
éshté se e vé fort ujin né zjarr. Madje, jam fort i lumtur pér titullin si i
Déshtuari mé i Dalluar i Brumbujve Rrokullisés. Nuk e keni idené se
¢faré kénagésie éshté ndjenja e déshtimit té vazhdueshém. Té gjithé
flasin pér ty, behésh yll i momentit, nuk té heqin nga goja, stampojné
bluza me fytyrén ténde dhe mbishkrime interesante si “Idioti i vitit”, ka
nga ana qé fytyrén time e kané prodhuar né letrat higjienike, né sha-
mi pér hundét, ose né qese prezervativésh. E gjithé kjo reklamé vetém
sepse uné dal kudo i fundit. Miré pra, mendoni njé garé dhe mé pyesni.
Jepi! Né kércimin nga fieri né fier? Sigurisht, i fundit. Né rrokullisjen e
topthave té bajgave? Pérséri i fundit. Hedhje fije bari? I fundit. Gjetjen
e rrugés sé duhur né Pyllin e Mushkonjave Torollake? I fundit fare. Né
té gjitha kéto e té tjera kam déshtuar me sukses. Mbi kéto déshtime
kam krijuar personalitetin tim, até pér t€ cilin njé brumbull krenohet
pér té gjitha sukseset e déshtimit té tij né jeté. Por, kohét e fundit mé
ka kapluar njé lloj shqetésimi. Jo, jo, skam friké se dikush mund té ma
zéré vendin. Kjo as qé béhet fjalé. Jam shumé i zoti si déshtak! Halli
éshté se kéta qé dalin té parét né gara kané filluar té largohen nga vendi

pér stimuj té rinj dhe konkurrenca pér té déshtuar sa mé miré po béhet
mé e forté. Si¢ ju thashé, véshtiré se ma ha geni shkopin, por jam i
shqetésuar sepse pas po mbesin ve¢ té déshtuarit. Imagjinoni si do té
ishin garat sikur té gjithé té déshtonim njéri pas tjetrit. Do t'i humbte
shija dhe interesi pér té marré pjesé né to. E nése uné vazhdoj té jem i
déshtuari mé i zoti mes té déshtuarve, do mbetem i vetém né Vendin e
Déshtimeve. Dhe mua s'ma ka énda té jem Udhéheqési i déshtuar i njé

vendi té tille.

(3JUETARI I QENVE

brémé pashé njé éndérr té cuditshme. Apo ishte njé vegim para-

lajmérues? Pér kété nuk jam fort i sigurt. Por, pér mua ky de-
taj i vogél ka shumé réndési. Si gjuetar gensh rrugésh i kontraktuar
nga bashkia, qé bredh si hije oréve té vona té natés pér té gjurmuar
dhe hequr qafe prené e pérnatshme, mé duhet té shqetésohem kur né
éndérr shoh ca gen té térbuar qé mé pérndjekin e mé shqyejné deri
né kafshatén e fundit. Apo jo? Kohét e fundit jam béré ca supersti-
cioz. Shenjé e plakjes. Kur isha mé i ri, nuk e ¢aja kokén pér asgjé; mé
thoshin patrullo filan rrugé dhe sill dhjeté gen deri né méngjes, dhe
ashtu béja. Pa kapur numrin dhjeté té€ genve té vraré, nuk e lija detyrén.
Ato kafshé té ndyra, qé kushedi ¢’sémundje bartin brenda, duhen zh-
dukur. A nuk ishin minjté ata qé pollén murtajén? Ditén tjetér e filloja
me gjumé, flija deri né dy té drekeés, dy oré té tjera m'i hante pastrimi i
ciftes dygrykéshe, ndérsa pasditen e kaloja né njé kafene aty afér deri
sa vinte ora e gjuetisé. Né fillim e doja kété puné, mé jepte njé lloj kén-
aqésie té vecanté, mé dukej e pérkryer, sepse gjuetiné e kam pasur
gjithmoné njé pasion té fshehur. Se jané gen apo lepuj, pak réndési
ka. Ndonjéheré, teksa patrulloja me veshét ngrehur pér ndonjé kuisje
gensh, pyesja veten nése ishte njerézore kjo qé béja. Pérgjigjen nuk e
gjeta kurré, pastaj e harrova. Mé miré késhtu, harron dhe ¢do gjé éshté

si mé paré. Por, pér dreq, tani shoh ¢do naté té njéjtén éndérr. E gjej

veten mes njé lukunie qensh me cifte dygrykéshe né duart, ndérsa uné i
rreckosur, thuajse lakuriq, i gjakosur nga kémbét e duart, pérpigem mé
kot t'u shpétoj. Asnjéheré nuk gjej shpétim nga pérndjekja e tyre, fito-
jné gjithmoné ata. Né fund, pasi mé kané gélluar me dhjetéra heré me
gifte, mé hané té gjallé, e mua mé duket sikur e ndjej kur mé pértypin
e mé pércjellin né grykét e tyre t€ ngushta viskoze nga jargét. Kam njé
javé qé nuk dal né puné, i tmerruar se mund té€ ndodhé vértet. Duhet

ta l¢, e di, herét a voné genté do té ngrené krye.

BUZEQESHJA E KASAPIT

asapi i lagjes time éshté gen i punés. Sa heré kaloj pérpara dyqa-
Knit té tij, cuditérisht ai e mban derén pérheré ¢elur nga ku era e
mishit mé ngacmon pérdhunshém flegrat e hundés, e shoh me hanx-
harin e madh, té réndé e shkélqyes né doré, teksa godet me sa fuqi ka
mbi kockat e ndonjé lope, vi¢i a kafshe tjetér té gjoré. Goditja mé duket
gjiithmoné shurdhuese dhe e errét, hera herés e mbytur kur i méshon
llokmés sé mishit qé ndahet pérgjysmé, e ndonjéheré mé kujton thy-
erjen e ndonjé shkopi té thaté kur hanxhari prek né kocké. Né ¢engelé
gjej té varur dy-tre vica t€ sapo rrjepur gati pér t'u copétuar. Osmani,
késhtu quhet kasapi i lagjes time, i ther qé pagdhiré, pa dalé dielli, mu
te pragu i derés sé dyqanit. Pas késaj, bén sikur e lan asfaltin e kug,
derisa pusetat thithin né gjiriz njé pérzierje pluhuri, uji dhe gjaku. Cdo
méngjes zgjohem me klithmat e atyre kafshéve té gjora dhe mé duket
sikur i kuptojné synimet e Osmanit. Pastaj, mbyll veshét dhe pérpara
mé shfagen tehu i thikés qé u pérshkon ngadalé fytin, pastaj gjakun
qé€ u buget pértej laringut, i nxehtg, i trashé, viskoz... Sot né fytyrén e
Osmanit vura re njé buzéqgeshje. U béra gati ta pyesja se ¢e kishte até
ngérdheshje, ndérsa i priste kokén njé dashi me brirét e pérdredhur
gati dy heré. Di¢ qe duke menduar, e kuptova se ishte zhytur né té thella
e smund t’ia prishja. Me kokén e dashit u mor mé gjaté se zakonisht,

sikur té ishte njé piktor qé po krijonte njé vepér arti. Stérkalat e gjakut

e ndyné krejt, duart, pérparésen, fytyrén, e megjithaté ai e kishte hum-
bur krejt. Kafsha lévizte instiktivisht veshét, kémbét e pasme, ishte né
grahmat e fundit. Pas krahéve dégjova njé bori dum dum-i, pastaj njé
z&: “Hape rrugén, or ¢un!”. Ngarkuar mbi té ishte njé mozaik kafshésh.
Mé té zhurmshmit ishin disa keca qé nuk i pushonin blegérimat shurd-
huese té shkuarjes né orén e gjykimit. Dum dum-i u afrua tek dera e
dyqanit, u rregullua ngjitur me hyrjen dhe burri nisi t'i zbriste njé e nga
njé. Futa portofolin né xhep dhe béra té ikja. Osmani buzéqeshte ende

me thikén qé priste ngadalé.

RRETHI I TRETE I FERRIT

ielli pjek si sa¢ mbi kokén time té zbathur prej kohésh nga flokét.
D Po té vija njé vezé sipér, me siguri do té skuqej pér dy minuta.
Vértet, sa po mé hahet tani! Jo se nuk kam ngréné méngjes (largqofté,
sdo duroja asnjé sekondé me barkun bosh!), por paskam ende uri. Né
fakt, uné kam gjithmoné uri. Nuk e mbaj mend nése kam qené qyshkur
késhtu apo kam ndryshuar rrugés. Dhe pér té qené i sinqerté deri né
fund me veten, oreksi mé éshté shtuar né gjithcka. Domethéné, né ush-
gim po e po, por oreksi mé ka prekur edhe fijet e tjera ndijore té trurit.
Ta zémé se njé i njohuri im ka bleré njé makiné té shtrenjté, mua smé
z€ gjumi derisa té blej njé tjetér mé té shtrenjté se ai. Paraté? Nuk jané
problem, se edhe pér ato jam me oreks té miré. Mendja mé rri gjithé
ditén tek thasét me para qé mund té kem. Njé dité, rastésisht mora vesh
se njé koleg né institucionin ku punoj, na kishte zéné dy dashnore. I
thashé se do gjeja tre dhe ashtu béra. Tani i takoj sipas ditéve té lira: Té
hénén dhe té enjten jam me brunen gjatoshe; té martén dhe té shtunén
jam me floké-kugen jo origjinale; té mérkurén dhe té premten me bi-
onden ish dashnore e atij kolegut tim; té dielén e kaloj né shtépi, me
familjen, zakon i vjetér ky. Problemi éshté se oreksi vjen duke ngréné
dhe s’po ndalem dot. E késhtu, me késhillén e disa miqve té besuar qé
vuajné ende nga té njéjtat simptoma, lashé takim me njé psikologe.
Pasi ia shpjegova fije e pér pe si géndronte puna e pasi mé dégjoi pér tre

seanca radhazi, nga dy oré, pa nxjerré zé nga goja, e lashé fare até mu-
habet kur pashé faturén. Ajo ishte mé e sémuré nga uné. Mirépo, mé ka
gjetur belaja, sepse nuk mé shqitet nga mendja fjala grykés qé dikush
ma tha dje, kur i kérkova njé shumé parash né kémbim té njé nderi
té vockeél. Sot jam béré pishman, saqé po llomotis mé kot me veten.
Fatkeqésisht, e di miré se ¢faré ka théné Dante Aligeri pér grykeésit. Po
ja, pér shembull, a vlen ky rréfim pér té ma falur kété mékat? Sa po mé

hahet ajo veza tani...

KRAHET E LIRISE

ur dégjova zérin e vendosur dhe plot tonalitet serioz té gjykatésit,
Ki cili mbushi sa hap e mbyll syté hapésirat boshe té sallés pa
kondicioner, sa smé ra pika. Ndérsa uné djersija si njé derr, ai lexonte
vendimin qé do mé dénonte kushedi se sa!? Né fakt, nuk po kuptoja
nése djersija nga sikleti apo nga vapa paralizuese. Me ¢duket, Bagi e
vuri re shqetésimin tim dhe mé kapi lehté prej xhaketés Armani qé
mbaja veshur enkas pér kété rast. Ktheva kokén dhe ai mé shkeli syrin
né shenjé mirébesimi. Do keté kurdisur digcka ky kodosh, mendova aty
pér aty, dhe sikur u ndjeva pakéz mé lirshém. M’u duk sikur frynte njé
si puhizé e lehté. Gjykatési vijonte té fliste me ca fjalé qé uné s’i kuptoja,
mé dukeshin si hieroglifé. Tek tuk dégjoja ndonjé nen, pastaj kodin
penal, akuza, e t€ tjera si kéto. Me siguri kéto i merr vesh Bagi, thoja,
skam pse t'i di edhe uné. Para se té niste seanca mé tha se gjithcka
ishte nén kontroll dhe uné do té dilja nga salla i liré, pa béré asnjé dité
burg. E besova, pse jo thashé, dhe m'u kujtua njé film me Al Kaponen,
qé ia hidhte paq pas ¢do seance gjyqésore. Edhe ai duhet té kish pasur
njé avokat té zotin si Baci im. Le qé kisha dhéné shumé para pér té
dalé qé sot, pse t&€ mos mé nxirrte? Megjithaté, ishte pak né médyshje,
sepse nga ¢faré kishte biseduar me njérin qé merrej me kési punésh,
ajo shumé parash mund té mos mjaftonte. Jané béré makutér, me thosh
Bagi, sapo u vjen njé rast si uné, pra milioner me kostum, béjné ¢mos

ta rrjepin miré, se fundja kushedi kur u bie radha heré tjetér pér ndonjé
peshk té tillé. Uné pranova, domosdo, nuk jam tip pér burgje, nuk do
ta duroja dot, srri dot asnjé dité pa palluar bionden time, po punét e
mija kush do t'i b&jé? Miré, kam Mandin, po ai éshté ca i avashté nga
truté, nuk bén jo. Sa po e zgjat edhe ky matuf gjykatés! Jepi, dreqi e
mori , paraté i fute né xhep, ¢’kérkon mé? Mé nxirr qé kétej, o plak i

korruptuar! Kur s’i dhashé ca para mé shumé e té mos dilja fare né gjyq.

Eshté marré me poezi qé né moshé té vogél dhe shkruan letérsi
artistike. Gjithashtu, éshté i apasionuar pas kinematografisé dhe ka

shkruar skenaré filmi me metrazh té shkurtér.

